«Дүниежүзі тарихы» пәні  бойынша 8 сынып оқушысының өзіндік жұмысының жоспары
Құрастырушы: Аманкулова Жанар Абдукаримовна «Алгорифм» физика –математикалық лицей» тарих пәнінің мұғалімі, Алматы қаласы Білім басқармасы ҚББЖТҒӘО қолдауымен ұсынылды.
	Бөлімі:
	2-бөлім.
Бірінші дүниежүзілік соғыс: себептері мен салдары 


	Сабақтың нөмірі:

	5-сабақ 

	Сабақтың тақырыбы:
	§ 6 Бірінші дүниежүзілік соғыстың негізгі шайқастары қандай? 1914-1918 жылдардағы негізгі соғыс қимылдары 

	Мақсаты:
	тарихи оқиғаларға түсіндірме бере отырып, әскери ғылым мен техниканың және соғыс стратегияларының рөлін бағалау 

	Күтілетін нәтиже:
	· Соғысушы мемлекеттердің мақсаттарын айқындайды.
· Соғыстың тұтануына себепші мемлекеттердің басқыншылық саясатын сипаттайды.
· Тарихи оқиғаларды салыстырып, бағалайды.

	Ресурстар:
	«Дүниежүзі тарихы» оқулығы 1-бөлім  Мектеп 2019жыл  33-40 - беттер

	Сабақ барысы:
	1914 жылғы әскери жорық. Соғыстың алғашқы күндерінен бастап Еуропада екі майдан қалыптасты: Батыс (Бельгия және Францияда) және Шығыс (Ресейге қарсы) майданы. 1914 ж. тамызда «Шлиффен жоспарына» сәйкес неміс қолбасшылығы Люксембург және Бельгияның әлсіз бекінген шекараларына әскери бөлімдерін шабуылға жіберді. Батыс майданда Марн өзенінде табан тірескен шайқас болды. Марнадағы шайқасқа 2 млн-нан астам адам қатысты. Соғыстың алғашқы айлары Антанта одағының әскери-теңіз күштерінің басымдығымен сипатталды.1914 жылғы әскери қимылдардың негізгі қорытындысы Антанта елдерінің Германияның «қауырт соғыс» жоспарын тоқтатуы болды. Соғыс ұзаққа созылды. Германия батыс және шығыста да белсенді әскери әрекеттер жүргізуге мәжбүр болды. 1915 жылғы жорық. 1914 жылғы нәтижелерді қорытындылай отырып, неміс әскері 1915 жылға жаңа әскери жоспар жасады. Ол орыс әскерін тез арада жою және Ресейді соғыстан шығару мақсатымен Шығыс майданда күштер мен жабдықтарды шоғырландыру арқылы Батыс майданда стратегиялық қорғанысқа көшуді қарастырды. Көктем мен жазда табанды шайқастар жүріп жатты. 22-сәуірде Ипр қаласында болған шайқаста неміс әскерлері соғыс тарихында алғаш рет химиялық қаруды қолданды. 15 мың адам газдан зардап шекті, оның 5 мыңы қайтыс болды.1915 жылғы жорық нәтижесі неміс жоспарының күйреуімен аяқталды. 1916 ж. әскери қимылдар. 1916 жылға қарай соғыс ұзаққа созылу сипатын алды. Батыс және Шығыс майдандарында жағдай тұрақтанды. 1916 жылы ақпанда неміс әскерлері Парижге тікелей жол ашатын Верден қамалы бар француздық бекінген аймаққа ауқымды шабуылды бастады. Шайқас 1916 жылдың аяғына дейін созылды. Осы уақыт аралығында 2 млн. адам қаза тапты, сондықтан бұл шайқас «Верден қырғыны» деп аталды. 
Неміс әскерінің Верденге жасаған шабуылын әлсіретуге тырысқан ағылшын-француз қолбасшылығы Сомма өзенінің бойында қарқынды шабуыл қимылдарын бастады. 27-тамызда Антанта жағында соғысқа Румыния қосылды, бірақ жорық аяғына қарай румын әскері жеңіліп қалды. Бұл шайқаста Англия алғаш рет танкілерді қолданды. 1917 ж. әскери қимылдар. Бірінші дүниежүзілік соғыс майдандарында әскери қимылдар бастапқыдай күйзеліспен жалғасты. 1917 жылдың сәуір айында АҚШ соғысқа кірісті. Еуропа елдерінің экономикалық қиындықтары Америка Құрама Штаттарына әсер еткен жоқ. АҚШ Германиямен дипломатиялық қарым-қатынастарын үзіп, 1917 жылы 6-сәуірде оған соғыс жариялады. АҚШ әскерінің 2 миллионнан астам жауынгерлері мен офицерлерінің Еуропа майдандарында қатысуы Антаның әскери әлеуетін едәуір арттырды. 
1918 жылғы жорық. 1918 жылдың басында Бірінші дүниежүзілік соғыстың әскери-саяси жағдайы елеулі түрде өзгерді. Германдық-австриялық блок державалары соғысты тоқтатуға тырысты. 1918 жылдың қыркүйек айынан бастап Болгария, Түркия, Австрия-Венгрия бірінен соң бірі капитуляция жасады. 1918 жылдың 11-қарашасында Компьен орманында Маршал Фоштың штабтық вагонында Германия және оның қарсыластары арасында бітімге қол қойылды. Германия өзінің жеңілгендігін мойындады. 1919-1920 жылдары Париж бітім конференциясында Германия және оның одақтастарымен соңғы бітім шарттары жасалды. 1919 жылы 28-маусымда Версаль бейбіт келісім-шартына қол қойылды, бұл бірінші дүниежүзілік соғысты ресми түрде аяқтады.
 

	Тапсырмалар:
	1-тапсырма. 1914 жылғы әскери жорықтарды «Шлиффен жоспарының» негізгі тармақтары арқылы сызбаның көмегімен түсіндіріңдер.

2-тапсырма 1915 жылғы соғыс қимылдарын картаның көмегімен түсіндіріңдер.


	
	3-тапсырма. Дәптерге түсіндірме сөздікті орындаңдар;
Шлиффен жоспары, Марна шайқасы, Антанта, Компьен келісімі.


	Кері байланыс:
	«ПОПС формуласы» Бірінші дүниежүзілік соғыстың салдарына баға беру.

  Бірінші сөйлем: «Менің ойымша,...»
  Екінші сөйлем: «Себебі, мен оны былай түсіндіремін...»
  Үшінші сөйлем: «Оны мен мына фактілермен, мысалдармен дәлелдей аламын...»
  Соңғы сөйлем: «Осыған байланысты мен мынадай қорытынды шешімге келдім...»
 

	Үйге тапсырма
	1. « § 6 Бірінші дүниежүзілік соғыстың негізгі шайқастары қандай? 1914-1918 жылдардағы негізгі соғыс қимылдары» тақырыбын оқу.
2. 1916-1917 жж. ірі шайқастарды, олардың ерекшеліктерін кесте арқылы түсіндіріңдер.
	ірі шайқастар
	ерекшеліктері
	қорытынды

	1916 жылғы шайқастар
	
	

	1917 жылғы шайқастар

